
8,6 km. 2h. 150 m.

Hernaniko hainbat sagardotegi lotzen dituen ibilbide honek baserri eta
sagarrondo artetik igarotzeko aukera ematen digu. Zailtasun txikiko bide hau
txotx garaian sagardotegietara doan jendeari zuzenduta dago batez ere. Herriko
plazatik oinez irten eta sagardotegi ondoren autobusez bueltatu edota jan behar
dugun sagardotegian autoa utzi eta ibilbidea egiteko aukera ematen digu.

7 km. 2h. 200 m.

Herri-gunetik gertu, Santa Barbara mendia hernaniar askorentzat mendi-
bira txiki bat egiteko ingurune bikaina da. Ibilbide honen bitartez, Lasarterekin
muga egiten duten bideetatik pasatuz, Santa Barbara ingurua hobeto
ezagutzeko aukera eman nahi dugu, mendixka honek izan duen garrantzi

historikoa azalduz.

8,6 km. 3h.10min. 450 m.

Urteetan zehar basogintzan lan egiten zuen hainbat hernaniarren lantoki izan
den arren, egun Hernaniko bailara ezezagunetarikoa da. Baserririk eta beste
inolako eraikuntzarik gabea. Bailara hau osatzen duten ur-sareko erreka eta
erreka-ertzak biziki garbiak eta kalitate onekoak dira. Egun, konifera landaketek
nagusitasuna duten arren, pagoz eta haritzez beteriko bailaratxo eta baso-
orbanak ikusteko aukera ere ematen du Urruzunok.

8,4 km. 2h45min. 285 m.

Oindi mendiaren magaletan milaka urteetan zehar gizakiak bere arrastoak
utzi ditu: trikuharriak, harrespilak, saroeak edota misterioz beteriko
mugarriak... Hori dela eta, ibilbide honek Oindi mendiaren inguruan
zabaltzen diren bailara eder eta basatiak ikusteko aukera ezezik, gure
arbasoen bizimoduaren ispilu diren hainbat aztarna ikusteko aukera
emango digu, baita Hernaniko baso mistorik handienaren barrualdea
ezagutzeko parada ere.



